
நுண்மாண் நுழைபுலம் என்றது எந்த நூலினும் அல்லது காட்சியினும் மேற்பரப்பில் உள்ள செய்திகளை மட்டுமே அறிதல் கூடாது. நூலுக்குள்ளும் காட்சிக்குள்ளும் நுழைந்து உண்மையறியும் முயற்சிவேண்டும் என்பதாகும்.
407. 408. நல்லார்கண் பட்ட வறுமையின் இன்னாதே
கல்லார்கண் பட்ட திரு. கல்லாதவரிடம் சேர்ந்த செல்வம், கற்றவரிடம் சேர்ந்த வறுமையினும் தீயதேயாகும். கல்லாதார்தங்கண் பட்ட செல்வத்தினால் தமக்கும் மற்றவர்க்கும் தீங்கே செய்வர். வறுமை வாய்ப்பட்ட நல்லவர்கள் வறுமையினால் வருந்தினரேயாயினும் தம்மையும் பாதுகாத்துக் கொள்வர்.மற்றவர்க்கும் தீங்கு செய்யார்.ஈண்டுநல்லார் என்றது கற்றவரே. கற்றவர் எல்லாரும் நல்லவர் தானா என்ற வினா எழுப்பக்கூடும். பெருவழக்குப் பற்றிக் கூறியதாகக் கொள்க.
408. 409. மேற்பிறந்தார் ஆயினும் கல்லாதார் கீழ்ப்பிறந்தும்
கற்றார் அனைத்திலர் பாடு.
கல்லாதவர் மேட்டுக்குடியிற் பிறந்தராயினும் கீழ்க்குடியிற் பிறந்த கற்றவரைப் போல பெருமையுடையவர் அல்லர்.
மேட்டுக்குடியினராவது-அறிவுத்தொழில் செய்பவர், ஆட்சித் தொழில் செய்பவர், படைத் தொழில் செய்பவர், வணிகத் தொழில் செய்பவர், உழவுத் தொழில் செய்பவர், பெருஞ்செல்வர் ஆகியோர் மேலோராகவும், ஏவலர், வண்ணார், மஞ்சிகர் , பறம்பர், விட்டு வேலைக்காரர், கூலி வேலைக்காரர் முதலியோர் கீழோராகவும் கருதப்படுதல் இயல்பு.
இங்ங்ணம் தொழில்வழி மேலோர் கீழோர் என்று கருதப்பெறுவது திருவள்ளுவர் காலத்தில் சமூகத்தை அணுகும் ஒருமனப்பாங்கே தவிர இன்றுள்ளதைப் போல கடுமையான உயர்வு தாழ்வின்பாற்பட்டதல்ல.
அலுவல்நிலையிலன்றி மற்றபடி உடன் உண்ணல், கலந்துரையாடல் உறவு கொள்ளுதல் ஆகியவை விலக்கப்பட்டவையல்ல. இது தமிழ் மரபு. இங்ங்ணமின்றி பிறப்பின் வழியிலேயே மேற்பிறப்பும் கீழ்ப் பிறப்பும் அமைகிற தென்பது அயல் வழக்கு. 409.
410. விலங்கொடு மக்கள் அனையர் இலங்குநூல்
கற்றாரோடு ஏனை யவர்.
விலங்குகளோடு மக்கள் நலம் பயப்பதில் பொதுவில் ஒத்தவர்கள் ஆயினும், விளங்கும் நூல்கள் பல கற்றவர்கள் விலங்குகளை ஒத்த மக்களினும் மேம்பட்டவர்கள். கல்லாதவர்கள் விலங்குகளின் அளவிலேயே ஒத்து நிற்பர்.
விலங்குகள் என்றால் பொதுவாக இழிவானவை என்று கருதுவது தவறு. பயன்படா விலங்குகள் இல்லை. விலங்குகளுக்குள்ள ஒரே குறை சூழ்நிலைகளை மாற்றிக் கொள்ளாமை. அது விலங்கினத்துக்குள்ள குறை. சாதாரணமாக மக்கள் கல்லாதவர்களாக இருந்தால்கூட பெரும்பகுதி
124 தவத்திரு குன்றக்குடி அடிகளார் உரை

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.

